
Alþingi ályktar að skora á ríkisstjórnina að láta fram fara ýtarlega rannsókn
á því, með hvaða hætti bezt verði stuðlað að auknum nýjungum í veiði og vinnslu
sjávarafurða.

Við rannsókn þessa verði lögð sérstök áherzla á þá athugun, með hvaða hætti
bezt verði séð fyrir framhaldi á tilraunum innlendra aðila í smíði véla og tækja
til veiði og vinnslu sjávarafurða.

Greinargerð.

Á undanförnum árum hafa ýmsir þeirra aðila, sem í forsvari eru fyrir vinnslu
sjávarafurða, haft í frammi háar tölur um það tjón, er hlyti st af vinnuaflsskorti
við vinnslu sjávarafurða í landi, bæði síldar, flatfisks og hvers konar holfisks.
Þessar tölur hafa verið svo háar, að það hálfa væri nóg, og þarf þó ekki um að
efast, að þessir aðilar skýri rétt frá, enda munu fáir betur til þekkja.

Hvert það tæki og vélaafl, sem leysir mannaflið af hólmi, hlýtur því á skömm-
um tíma að greiða niður stofnkostnað sinn, að ekki sé minnt á þann þjóðfélagslega
hagnað, sem hlýtur að vera æskilegasta niðurstaðan af tilkomu tækninnar.

Augljósasta og ferskasta dæmið í þessum efnum munu þó vera síldveiðarnar
s. I. sumar. Síldarsaltendur fullyrtu, að einungis lítill hluti þess magns, sem saltað
var, hefði komizt á markað, ef síldarflokkunarvélanna hefði ekki notið við. Síldar-
aflinn var m. Ö. o. svo blandaður smáni og söltunarhæfri síld, að ekki var neinn
möguleiki á með handaflinu einu saman að flokka síldina sundur. Samkvæmt yfir-
lýsingum fiskifræðinga mun síldin enn verða blönduð næstu ár. Bein afleiðing þess
ástands hefði því án flokkunarvélanna verið sú, að meginhluti aflans hefði farið
í bræðslu og orðið mun verðminni. auk þess sem enginn möguleiki hefði orðið á
því að standa við gerða sölusamninga.

Innlendir aðilar (einstaklingar og vélaverkstæði ) hafa fundið upp margar vélar
og tæki til vinnslu og veiði sjávarafla og jafnvel fullkomnað og endurbætt útlendar
vélar. Viðkomandi veiðunum mun flotvarpan kunnust, en línulagningsrennan svo-
nefnda elzt, en nýjasta tækið mun vera handfæravélin. Beituskurðarvél hefur einnig
verið reynd með allgóðum árangri.

Við vinnslu aflans hafa, auk fyrrnefndra síldarflokkunarvéla, einnig verið
reyndar síldarflökunarvélar og þorskhausunarvélar og fjölmargar ágætar vélar, sem
fluttar hafa verið inn erlendis frá. Þá hef ég einnið heyrt frá því sagt, að unnið
sé að smíði fiskspyrðingarvélar og fiskþvottavélar og hugað sé að teiknun og undir-
búningi á beitingavél, að ógleymdri síldardælunni, sem reynd var á s. I. sumri með
góðum árangri. Óþarft er að fjölyrða um nauðsyn þess að auka þátt véltækninnar
á þessum sviðum, svo mjög sem öll afkoma þjóðarinnar hefur byggzt og mun í
nánustu framtíð byggjast á sjávarafla. Ekki mun það heldur draga úr nauðsyn



þess, að í þeim efnum verði einskis látið ófreistað, hve vinnuafls skorturinn hefur
verið mikill og mestur þegar mest berst að af afla. Mannaflsskorturinn er einnig til-
finnanlegur á smærri fiskibátum, með þeim sýnilegu afleiðingum, að stór fjöldi
þeirra liggur bundinn við bryggju lengri eða skemmri tíma á ári hverju.

Fram til þessa hefur það verið algerum tilviljunum háð, hvort ný vél eða
veiðarfæri hafa komið á markaðinn, er leysi úr mannaflsskortinum. Þeir innlendir
aðilar, sem unnið hafa að slíkum nýjungum, hafa ekki verið hvattir til þess af
neinum og tilviljun ein ráðið, að hverju unnið var, og eins hinu, hvort þeir hinir
sömu gátu sloppið frá tilraunum sínum án fjárhagslegs tjóns, e. t. v. verið búnir
að kosta of miklu til. Hve margar slíkar hugmyndir hafa 1. d. ekki náð fram að
ganga vegna fjárskorts? Sömuleiðis hafa allar prófanir slíkra tækja verið mjög á
reiki og oft komið undir kjarki og þori útgerðarmanna eða fiskvinnslustöðva, hvort
uppgötvunín fæst prófuð og keypt.

Fiskimálasjóður og síldarútvegsnefnd hafa oft veitt verulega fjárhagslega að-
stoð í formi styrkja eða lána við smiði slíkra tækja. Ákvarðanir sínar um styrki
eða lán hafa þessir aðilar jafnvel orðið að taka án þess, að álit sérfróðra manna
lægi ávallt fyrir, enda þurfa þær stjórnir ekki að vera skipaðar sérstaklega sér-
fróðum mönnum i þessum efnum, þar sem aðalverkefni þeirra eru fjölmörg önnur.
- Afleiðingin getur því hæglega orðið sú, að hin fjárhagslega aðstoð beinist ekki
ávallt til þeirra hluta, sem hagkvæmastir eru og nauðsynlegástir teljast hverju sinni.

Allt það, sem nú hefur verið sagt, sannar þá nauðsyn, að hinar mikilvægu til-
raunir innlendra aðila fái meiri örvun og stuðning, auk þess að þeim tilraunum
sé beint inn á þær brautir að leysa úr vanda, þar sem harðast knýr á um lausn
hverju sinni.

Framangreind tillaga til þingsályktunar er flutt í þeim tilgangi að fá fram
athugun á þvi, á hvern hátt bezt verði stuðlað að meiri og betri hagnýtingu tækni-
legra nýjunga, og til örvunar íslenzkra hugvitsmanna og iðnaðarmanna, i þeim
tilgangi að auka tækninýjungar við veiði og vinnslu sjávarafla og að tryggja, að
það fjármagn, sem til slíkra hluta verður látið. komi að sem fyllstum notum þjóð-
hagslega séð.


